
ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, «ԱԳԱՐԱԿ» ՊԱՏՄԱՄՇԱԿՈՒԹԱՅԻՆ 
ԱՐԳԵԼՈՑ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածի, «Պետական ոչ առևտրային կազմակերպությունների մասին» Հայաստանի Հանրապետության օրենքի 24-րդ հոդվածի 1-ին մասի, «Պատմության և մշակույթի անշարժ հուշարձանների ու պատմական միջա​վայրի պահպանության և օգտագործման մասին» Հայաստանի Հանրապետության օրենքի 8-րդ հոդվածի «ե» կետի պահանջները՝ 
Հայաստանի Հանրապետության կառավարությունը  ո ր ո շ ո ւ մ  է. 
1.  Հայաստանի Հանրապետության մշակույթի նախարարության ենթակայության «Հայաստանի ազգային գրապալատ» պետական ոչ առևտրային կազմակերպությունը (պետական գրանցման համար՝ 273.210.03440)  միացման ձևով վերակազմակերպել՝ միացնելով «Հայաստանի ազգային գրադարան» պետական ոչ առևտրային կազմակերպությանը (պետական գրանցման համար՝ 273.210.03420):
2. Սահմանել, որ՝
1) «Հայաստանի ազգային գրապալատ» պետական ոչ առևտրային կազմակերպության իրավահաջորդը «Հայաստանի ազգային գրադարան» պետական ոչ առևտրային կազմակերպությունն է, և վերջինիս են անցնում միացված իրավաբանական անձի իրավունքներն ու պարտականությունները՝ փոխանցման ակտին համապատասխան,
2) վերակազմակերպման հետ կապված ծախսերը կատարվելու են «Հայաստանի ազգային գրադարան» պետական ոչ առևտրային կազմակերպության միջոցների հաշվին:
3. Հայաստանի Հանրապետության մշակույթի նախարարության ենթակայության «Երաժշտագիտական գրադարան»  պետական ոչ առևտրային կազմակերպությունը (պետական գրանցման համար՝ 278.210.03357) միացման ձևով վերակազմակերպել՝ միացնելով «Կոմիտասի թանգարան-ինստիտուտ» պետական ոչ առևտրային կազմակերպությանը (պետական գրանցման համար՝ 286.210.824540):
4. Սահմանել, որ՝
1) «Երաժշտագիտական գրադարան» պետական ոչ առևտրային կազմակերպության իրավահաջորդը «Կոմիտասի թանգարան-ինստիտուտ» պետական ոչ առևտրային կազմակերպությունն է, և վերջինիս են անցնում միացված իրավաբանական անձի իրավունքներն ու պարտականությունները՝ փոխանցման ակտին համապատասխան,
2) վերակազմակերպման հետ կապված ծախսերը կատարվելու են «Կոմիտասի թանգարան-ինստիտուտ» պետական ոչ առևտրային կազմակերպության միջոցների հաշվին:
5. Հայաստանի Հանրապետության մշակույթի նախարարության ենթակայության «Ցուցահանդեսային կենտրոն» պետական ոչ առևտրային կազմակերպությունը (պետական գրանցման համար՝ 286.210.04838) միացման ձևով վերակազմակերպել՝ միացնելով «Հայաստանի ազգային պատկերասրահ» պետական ոչ առևտրային կազմակերպությանը (պետական գրանցման համար՝ 286.210.04845):
6. Սահմանել, որ՝
1) «Ցուցահանդեսային կենտրոն» պետական ոչ առևտրային կազմակերպության իրավահաջորդը «Հայաստանի ազգային պատկերասրահ» պետական ոչ առևտրային կազմակերպությունն է, և վերջինիս են անցնում միացված իրավաբանական անձի իրավունքներն ու պարտականությունները՝ փոխանցման ակտին համապատասխան,
2) վերակազմակերպման հետ կապված ծախսերը կատարվելու են «Հայաստանի ազգային պատկերասրահ» պետական ոչ առևտրային կազմակերպության միջոցների հաշվին:
7. Հայաստանի Հանրապետության մշակույթի նախարարության ենթակայության «Ագարակ» պատմամշակութային արգելոց» պետական ոչ առևտրային կազմակերպությունը (պետական գրանցման համար՝ 56.210.00798) միացման ձևով վերակազմակերպել՝ միացնելով «Պատմամ​շա​կութային արգելոց-թանգարանների և պատմական միջավայրի պահպանության ծա​ռայություն» պետական ոչ առևտրային կազմակերպությանը (պետական գրանցման համար՝ 290.210.02888):
8. Սահմանել, որ «Ագարակ» պատմամշակութային արգելոց» պետական ոչ առևտրային կազմակերպության իրավահաջորդը «Պատմամ​շա​կութային արգելոց-թանգարանների և պատմական միջավայրի պահպանության ծա​ռայություն» պետական ոչ առևտրային կազմակերպությունն է, և վերջինիս են անցնում «Ագարակ» պատմամշակութային արգելոց» պետական ոչ առևտրային կազմակերպության իրավունքներն ու պարտականությունները՝ փոխանցման ակտին համապատասխան:
9. Ստեղծել «Ագարակ» պատմամշակութային արգելոց և հաստատել դրա կանոնադրությունը՝ համաձայն N 1 հավելվածի:
10. Սահմանել «Ագարակ» պատմամշակութային արգելոցի տարածքը 118.2  հեկտար՝ համաձայն N 2 հավելվածի:
11. Հայաստանի Հանրապետության մշակույթի նախարարին՝ սույն որոշումն ուժի մեջ մտնելուց հետո երկամսյա ժամկետում  ապահովել՝
1)  սույն որոշման 1-ին, 3-րդ, 5-րդ և 7-րդ կետերով նշված միացած պետական ոչ առևտրային կազմակերպություններին հանձնված գույքի հանձնման-ընդունման աշխատանքների կատարումը, ինչպես նաև հաստատել գույքի կազմը, արժեքը,  միացման պայմանագրերը և փոխանցման ակտերը,
2) սույն որոշման 1-ին, 3-րդ, 5-րդ և 7-րդ կետերով նշված միացած պետական ոչ առևտրային կազմակերպությունների գործունեության դադարման պետական գրանցումը,
3) սույն որոշման 1-ին, 3-րդ, 5-րդ և 7-րդ կետերով նշված միացած պետական ոչ առևտրային կազմակերպությունների կանոնադրություններում վերակազմակերպումից բխող համապատասխան փոփոխությունների կատարումը և պետական գրանցումը,
4) «Ագարակ» պատմամշակութային արգելոց» մասնաճյուղի՝ օրենսդրությամբ սահմանված կարգով պետական հաշվառման ներկայացնելը: 
12.  Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո երկամսյա ժամկետում, սույն որոշման 1-րդ, 3-րդ, 5-րդ և 7-րդ կետերով նախատեսված պետա​կան ոչ առևտրային կազմակերպությունների հետ կնքել անշարժ գույքի ան​հա​տույց և ան​ժամ​կետ օգտագործման պայմանագրերում սույն որոշումից բխող պայմանագրերի փոփոխման մասին համաձայնագրեր` դրանցում նախատեսելով, որ համաձայնագրերի նոտարական վավերացման և գույքային իրավունքների պետական գրանցման հետ կապված ծախսերը կատարվելու են «Հայաստանի ազգային գրադարան», «Հայաստանի ազգային պատկերասրահ», «Կոմիտասի թանգարան-ինստիտուտ» և «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությունների միջոցների հաշվին:
13.  Հայաստանի Հանրապետության կառավարության 2003 թվականի մարտի 7-ի «Հայաստանի Հանրապետության կառավարության 2002 թվականի մարտի 6-ի N 202 որոշման մեջ փոփոխություն կատարելու և պետական ոչ առևտրային             կազմակեր​պու​թյուն ստեղծելու մասին» N 312-Ն որոշման (այսուհետ՝ որոշում) մեջ կատարել հետևյալ փոփոխությունը և լրացումը`

1) որոշման 7-րդ կետի «մշակույթի, երիտա​սար​դության հարցերի և սպորտի» բառերը փոխարինել «մշակույթի» բառով,
2) որոշման N 1 հավելվածը լրացնել նոր 22-րդ կետով` հետևյալ բովանդակությամբ.
«22. «Ագարակ» պատմամշակութային արգելոց»:
14.  Հայաստանի Հանրապետության կառավարության 2002 թվականի դեկտեմբերի 26-ի «Հայաստանի ազգային գրապալատ» պետական ոչ առևտրային կազմակերպություն ստեղծելու մասին» N 2158-Ն, Հայաստանի Հանրապետության կառավարության 2001 թվականի դեկտեմբերի 29-ի «Ագարակ» պատմամշակութային արգելոց» պե​տական ոչ առևտրային կազմակերպություն ստեղծելու մասին» N 1305 և Հայաստանի Հանրապետության կառավարության 2002 թվականի ապրիլի 16-ի «Ագարակ» պատմամշակութային արգելոց» պե​տական ոչ առևտրային կազմակերպության կանոնադրությունը հաստատելու մասին» N 412 որոշումներն, Հայաստանի Հանրապետության կառավարության 2002 թվականի հունիսի 6-ի «Պետական ոչ առևտրային կազմակերպություններ ստեղծելու մասին» N 886-Ն որոշմամբ հաստատված N 3 հավելվածի 20-րդ կետը և N 4 հավելվածի 3-րդ կետը ուժը կորցրած ճանաչել: 
15.  Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը:
Հայաստանի Հանրապետության 

               վարչապետ                                                       Կ. ԿԱՐԱՊԵՏՅԱՆ
Հ Ի Մ Ն Ա Վ Ո Ր Ո Ւ Մ

«ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ 

ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, «ԱԳԱՐԱԿ» ՊԱՏՄԱՄՇԱԿՈՒԹԱՅԻՆ 
ԱՐԳԵԼՈՑ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Մի շարք պետական ոչ առևտրային կազմակերպությունները միացման ձևով վերակազմակերպելու, «Ագարակ» պատմամշակութային արգելոց ստեղծելու և դրա կանոնադրությունը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման (այսուհետ՝ որոշում) ընդունման անհրաժեշտությունը պայմանավորված է Հայաստանի Հանրապետության վարչապետի  2016 թվականի  հոկտեմբերի 3-ի N  01/29.7/[374058]-16 և 2016 թվականի հոկտեմբերի 4-ի N 02/23.16/14429-16 հանձնարարականների կատարմամբ, որոնց համաձայն՝ վերանայվել են Հայաստանի Հանրապետության մշակույթի նախարարության ենթակայության պետական ոչ առևտրային կամազմակերպությունների՝ որպես առանձին կազմակերպությունների հետագա գործունեության նպատակահարմարությունները, ինչի արդյունքում առաջարկվում է դրանցից մի քանիսը միացման ձևով վերակազմակերպել:
2. Ընթացիկ իրավիճակը և խնդիրները 

«Հայաստանի ազգային գրադարան» և «Հայաստանի ազգային գրապալատ» պետական ոչ առևտրային կազմակերպությունները ստեղծվել են մշակութային, տեղեկատվական, կրթական, հրատարակչական գործի մշակման և պահպանման գործունեություն իրականացնելու նպատակով: Կազմակերպությունները իրականացնում են նմանատիպ և նույնաբովանդակ գործառույթներ, մասնավորապես՝ ազգային, արտասահմանյան տպագիր արտադրանքի հավաքածուի պահպանում, մշակում, գրադարանային, տեղեկատվական, մատենագիտական սպասարկման կազմակերպում, գրադարանների զարգացման գիտական և մեթոդական աջակցության ապահովում, միջազգային համապատասխան կազմակերպությունների հետ համագործակցում, մուտքագրվող նյութերի հաշվառում, մշակում, համակարգում և դրանց վերաբերյալ տեղեկությունը թղթային և այլ նյութական կրիչների տվյալների շտեմարաններում գրանցում և այլ գործառույթներ, ինչպես նաև իրականացնում են հրատարակչական գործունեություն և մատուցում համակարգչային ծառայություններ:
«Երաժշտագիտական գրադարան» պետական ոչ առևտրային կազմակերպությունը առաջարկվում է միացման ձևով վերակազմակերպել՝ միացնելով «Կոմիտասի թանգարան-ինստիտուտ» պետական ոչ առևտրային կազմակերպությանը, քանի որ վերջինս ստեղծվել է հայ մեծանուն երգահան Կոմիտսի կյանքի, գործունեության, ստեղծագործական ժռանգության հավաքման, հետազոտման, պահպանման, հանրահռչկման նպատակով և այնտեղ առակ է տվյալ բնագավառին առնչվող բազմաթիվ և տարատեսակ երաժշտական գրականություն: «Երաժշտագիտական գրադարան» պետական ոչ առևտրային կազմակերպությունը, միացնելով «Կոմիտասի թանգարան-ինստիտուտ» պետական ոչ առևտրային կազմակերպությանը, հնարավորություն կնձեռի միավորել կազմակերպություններում առկա երաժշտագիտական գրականությունը՝ ստեղծելով ազգային, ժողովրդական, համաշխարհային, դասական և ժամանակակից երաժշտարվեստի բնագավառում երիտասարդների ստեղծագործական կարողությունների խթանման համար առավել նպաստավոր պայմաններ:

«Հայաստանի ազգային պատկերասրահ» և «Ցուցահանդեսային կենտրոն» պետական ոչ առևտրային կազմակերպությունները ստեղծվել են մշակութային, գիտական, կրթական գործունեություն իրականացնելու նպատակով և նրանց գործունեության տեսակները նույնպես համընկնում և կրկնվում են, մասնավորապես, կազմակերպությունները իրականացնում են ազգային և արտասահմանյան երկրների կերպարվեստը և դեկորատիվ-կիրառական արվեստը ներկայացնող թանգարանային առարկաների և թանգարանային հավաքածուների պահպանում, հայտնաբերում, հավաքում, ուսումնասիրում, հանրահռչակում, թանգարանային առարկաների և թանգարանային հավաքածուների ֆիզիկական պահպանվածությունն ու անվտանգությունը ապահովող միջոցառումներ, այդ թվում՝ թանգարանային առարկաների կոնսերվացում և վերականգնում, թանգարանային հավաքածուների համալրում՝ նվիրաբերությունների, կտակի, հանձնման, գնման եղանակներով, իրականացնում են թանգարանային առարկաների և հավաքածուների հաշվառում, կազմակերպում են մշտական և ժամանակավոր ցուցադրություններ, կազմակերպում են գիտալուսավորչական և գիտահետազոտական աշխատանք, պատրաստում և հրատարակում են գիտական աշխատություններ, մենագրություններ, հոդվածներ, ուղեցույցեր, կատալոգներ և այլ տեղեկատվական և գովազդային նյութեր, համագործակցում են ՀՀ և օտարերկրյա թանգարանների հետ, ինչպես նաև իրականացնում են հրատարակչական և հուշանվերների պատրաստման և իրացման գործունեություն:

Այդ իսկ առումով անհրաժեշտություն է առաջացել «Հայաստանի ազգային գրապալատ» պետական ոչ առևտրային կազմակերպությունը վերակազմակերպել՝ միացնելով «Հայաստանի ազգային գրադարան» պետական ոչ առևտրային կազմակերպությանը,  «Երաժշտագիտական գրադարան» պետական ոչ առևտրային կազմակերպությունը վերակազմակերպել՝ միացնելով «Կոմիտասի թանգարան-ինստիտուտ» պետական ոչ առևտրային կազմակերպությանը, «Ցուցահանդեսային կենտրոն» պետական ոչ առևտրային կազմակերպությունը վերակազմակերպել՝ միացնելով «Հայաստանի ազգային պատկերասրահ» պետական ոչ առևտրային կազմակերպությանը: 

Ներկայում «Ագարակ»  պատմամշակութային արգելոց»  պետական ոչ                   առև​տրային կազմակերպության հնարավորությունները չեն բավարարում հնա​վայ​րի պատմամշակութային բարձ​րարժեք հուշարձանների հատուկ և ամբողջա​կան ուսումնասիրման, հնավայրի անաղարտ պահ​պանման, նրա հետազոտման և գիտաճանաչողական ու զբոսաշրջության նպա​տակ​ներով օգտագործման ժա​մա​նակ առաջացող խնդիրների լուծման հա​մար, ինչի համար անհրաժեշտ են ֆինանսական, նյութական, տեխնիկական, կազմակերպչական, մասնագիտա​կան ու գիտական մեծ ռեսուրսներ: Կազմակերպության ֆինանսա​վոր​ման զգալի մասը կազմում են վարչական ծախսերը:

Այդ իսկ առումով անհրաժեշտություն է առաջանում «Ագարակ» պատմամշակութային արգելոց» ՊՈԱԿ-ը միացման ձևով վերակազմակերպել «Պատմամշակութային արգելոց թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը՝ ստեղծելով «Ագարակ» պատմամշակութային արգելոց:
«Ագարակ» պատմամշակությաին արգելոցի վերակազմակերպումը չի առաջացնում լրացուցիչ ֆինանսական պարտավորություն և դրա հետագա պահպանությունն ու շահագործումն իրականացվելու է «Պատմամշակութային արգելոց թանգարանների և պատմական միջավայրի պահպանության ծառայություն» պետական ոչ առևտրային կազմակերպության միջոցների հաշվին:

Միաժամանակ, անհրաժեշտություն է առաջացել փոփոխություններ կատարել ՀՀ կառավարության մի շարք որոշումներում՝ հաշվի առնելով վերոգրյալ վերակազմակերպումները:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը
Որոշման ընդունման արդյունքում ՀՀ մշակույթի նախարարության ենթակայության այն պետական ոչ առևտրային կազմակերպությունները, որոնք իրականացնում են նույնաբովանդակ և կրկնվող գործունեություն, միացման ձևով կվերակազմակերպվեն, կստեղծվի արգելոց մասնաճյուղ, ինչպես նաև որոշման ընդունումը կնպաստի պետական բյուջեում ծախսերի նվազեցմանը: 
ՏԵՂԵԿԱՆՔ
«Մի շարք պետական ոչ առևտրային կազմակերպությունները միացման ձևով վերակազմակերպելու, «Ագարակ» պատմամշակութային արգելոց ստեղծելու և դրա կանոնադրությունը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ այլ  իրավական ակտերի ընդունման անհրաժեշտության մասին
«Մի շարք պետական ոչ առևտրային կազմակերպությունները միացման ձևով վերակազմակերպելու, «Ագարակ» պատմամշակութային արգելոց ստեղծելու և դրա կանոնադրությունը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ  իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ
«Մի շարք պետական ոչ առևտրային կազմակերպությունները միացման ձևով վերակազմակերպելու, «Ագարակ» պատմամշակութային արգելոց ստեղծելու և դրա կանոնադրությունը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

«Մի շարք պետական ոչ առևտրային կազմակերպությունները միացման ձևով վերակազմակերպելու, «Ագարակ» պատմամշակութային արգելոց ստեղծելու և դրա կանոնադրությունը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում  չի նախատեսվում: Նախագծի ընդունումը կնպաստի պետական բյուջեում ծախսերի նվազեցմանը։
Ա. ԱՄԻՐՅԱՆ

